
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ  

ᑭᐅᔾᔪᑎᖏᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ  

ᑮᓇᐅᔭᖅᑐᕈᑎᕕᓂᖏᓐᓄᓪᓗ ᑲᑎᒪᔨᕋᓛᓄᑦ 

ᐊᒃᑑᐸ 15, 2024 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ 1: 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᓯᒪᕗᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᐅᑉ ᑎᑎᕋᕐᕕᐊᓂᓐᖔᖅᑐᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᒪᓕᒐᓕᐅᕐᕕᖕᒧᐊᖅᑕᐅᔪᒃᓴᑦ 
ᐋᖅᑭᒃᓱᖅᑕᐅᖃᑦᑕᕐᓗᑎᒃ ᑐᓐᓂᖅᑯᑕᐅᓗᑎᒡᓗ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ 
ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᑦᑕ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 68 
ᐊᑐᕐᓗᒍ, ᐃᓚᓕᐅᓪᓗᒍ ᑮᓇᐅᔭᑦ ᐊᑐᕈᒫᕐᓂᐊᖅᑐᓂ ᑮᓇᐅᔭᖅᑐᕈᑎᒃᓴᑦ ᓇᐃᒡᓕᑎᖅᓯᒪᔪᑦ, 
ᑖᒃᑯᐊ ᐃᓕᖃᓯᐅᔾᔭᐅᓯᒪᕗᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ ᓂᕈᐊᖅᑐᓕᕆᔨᓂᓐᖔᖅᑐᑦ, 
ᐅᖃᐅᓯᓕᕆᓂᕐᒧᑦ ᑲᒥᓴᓇᒥᑦ ᐊᒻᒪ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒥᓐᖔᖅᑐᑦ. 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑭᒡᒍᑎᖏᑦ:  

ᑲᑎᒪᔨᕋᓛᑦ ᖁᔭᒋᕙᒃᑲ ᐊᑐᓕᖁᔭᓕᐅᕐᒪᑕ.  ᐃᓚᓕᐅᔾᔨᓂᐊᖅᐳᖓ ᑮᓇᐅᔭᑦ 
ᐊᑐᕈᒫᕐᓂᐊᖅᑐᓃᑦᑐᓂᒃ ᑮᓇᐅᔭᖅᑐᕈᑎᒃᓴᓂᒃ ᓇᐃᒡᓕᑎᖅᓯᒪᔪᓂ ᓯᕗᓂᒃᓴᑦᑎᓐᓂ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓃᖃᑦᑕᕐᓂᐊᕐᒪᑕ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ 2: 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᐅᑉ ᑎᑎᕋᕐᕕᐊ, ᐃᑲᔪᖅᑎᖃᕐᓗᑎᒃ ᓄᓇᕗᑦ ᒐᕙᒪᒃᑯᓐᓂᒃ, ᐊᒻᒪ ᓄᓇᕗᒻᒥ ᓄᓇᓖᑦ 
ᑲᑐᔾᔨᖃᑎᒌᖏᓐᓂᒃ, ᐊᑕᐅᓯᐊᕐᓗᑎᒡᓘᓐᓃᑦ ᐳᓛᕆᐊᕐᓗᑎᒃ ᓄᓇᕗᒻᒦᑦᑐᒧᑦ ᓄᓇᓕᖕᒧᑦ 
ᐃᖃᓗᐃᑦ ᓯᓚᑖᓃᑦᑐᒧᑦ, 2024-2025 ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐃᓱᓕᓚᐅᖅᑎᓐᓇᒍ, 
ᐊᒻᒪ ᐳᓛᕆᐊᕐᓂᕆᓚᐅᖅᑕᕗᑦ ᐅᓂᒃᑲᐅᓯᕆᖃᓯᐅᑎᓂᐊᖅᑕᕗᑦ 20204-2025 
ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐅᓕᕐᒥᒍᑦᑕ ᒪᓕᒐᓕᐅᕐᕕᖕᒧᑦ. 

 

 

 



ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑭᒡᒍᑎᖏᑦ:  

ᑕᐃᒪᓐᖓᓕᒫᖅ ᓄᓇᓕᖕᓄᐊᕐᓂᕆᔪᓐᓇᖅᑕᓐᓂᒃ ᕿᓃᓐᓇᐅᔭᖅᑐᖓ ᐃᖃᓗᐃᑦ 
ᓯᔪᑖᓃᑦᑐᒧᑦ ᐱᖁᔭᖅᑎᒍᑦ ᑕᐃᒪᐃᑎᑕᐅᔪᓐᓇᕐᓂᕋ ᒪᓕᒃᖢᒍ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ 3: 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᐅᑉ ᑎᑎᕋᕐᕕᐊ ᐅᑯᓄᖓ ᐅᓂᒃᑳᓄᑦ ᑭᐅᒍᓂ ᐃᓚᓕᐅᔾᔨᓂᐊᕐᓗᓂ ᐃᓘᓐᓇᖏᓐᓂᒃ 
ᑐᓴᐅᒪᔾᔪᑎᓂᒃ ᐊᒥᖅᑳᕐᓂᕐᒧᑦ ᐊᖏᕈᑏᑦ ᐊᔾᔨᖏᓐᓂᒃ, ᑲᓇᑕᐅᑉ, ᐊᕕᒃᑐᖅᓯᒪᔪᑦ 
ᐅᑭᐅᖅᑕᖅᑐᒥᓗ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖏᑎᒎᓚᐅᖅᑐᑦ 
ᐊᒃᑑᐸ 1, 2022-ᒥᑦ ᐱᒋᐊᕐᓗᒍ ᒫᔾᔨ 31, 2024-ᒧᑦ ᑎᑭᓪᓗᒍ. 

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑭᒡᒍᑎᖏᑦ:  

ᑎᑎᕋᕐᕕᓐᓂ ᐊᒻᒪ ᑲᓇᑕᒥ ᑲᓐᖑᓇᖅᑐᓕᕆᓂᕐᒧᓪᓗᓕ ᑲᒥᓴᓇᐅᑉ ᑎᑎᕋᕐᕕᐊᑕ 
ᐊᖏᕈᑎᓕᐊᕆᓚᐅᖅᑕᖏᑦ ᐃᓚᓕᐅᑎᓯᒪᓚᐅᖅᑕᒃᑲ 2022−ᒥ ᑭᐅᒐᒪ ᑲᑎᒪᔨᕋᓛᓄᑦ.  
ᓄᑖᓂᒃ ᐊᖏᕈᑎᓂᒃ ᑕᐃᒪᓐᖓᓂᑦ ᐱᑕᖃᒃᑲᓐᓂᓐᖏᑦᑐᖅ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ 4: 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᐅᑉ ᑎᑎᕋᕐᕕᐊ ᐃᖅᑲᓇᐃᔭᖃᑎᖃᖁᓪᓗᒍ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑖᓂᒃ ᐊᒻᒪ 
ᐱᖓᓱᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᓯᒌᖏᓐᓂᒃ, ᑖᒃᑯᓄᖓ ᖃᐅᔨᒪᔨᑕᕆᔭᐅᓗᓂ 
ᐊᒻᒪ ᐃᑲᔪᖅᓱᐃᔨᐅᓗᓂ ᐱᔾᔪᑎᖃᖅᐸᑕ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᒃᒥᑦ ᐊᒻᒪ 
ᐃᒻᒥᒨᖓᔪᑦ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᑦ ᐊᑐᖅᑕᐅᔪᓐᓇᖅᑎᓪᓗᒋᑦ ᓄᓇᕗᒻᒥᐅᑦ 
ᐃᓄᖏᓐᓄᑦ, ᐱᔾᔪᑎᖃᖅᑎᓪᓗᒋᑦ ᑐᓴᐅᒪᔾᔪᑎᓂᒃ ᑖᒃᑯᓄᖓ ᑎᒥᐅᔪᓄᑦ ᐸᐸᑕᐅᔪᓂᒃ. 

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑭᒡᒍᑎᖏᑦ:  

ᑕᒪᓐᓇ ᐅᖃᐅᓯᐅᔪᖅ ᓴᖅᑭᑕᐅᓚᐅᖅᓯᒪᓐᖏᑦᑐᖅ ᑲᑎᒪᔨᕋᓛᑦ ᓈᓚᖕᓂᖃᖅᑎᓪᓗᒋᑦ, 
ᑕᐃᒪᐃᓐᓂᖓᓄᑦ ᑐᑭᓯᓐᖏᑦᑐᖓ ᑲᑎᒪᔨᕋᓛᑦ ᐊᑐᓕᖁᔭᓕᐊᖓᓐᓂᒃ, ᑖᒃᑯᐊᓗ ᓄᓇᕗᑦ 
ᑐᓐᖓᕕᒃᑯᑦ ᐊᕕᒃᑐᖅᓯᒪᔪᓂᓗ ᐃᓄᐃᑦ ᑲᑐᔾᔨᖃᑎᒌᖏᑦ ᐱᖁᔭᒃᔪᐊᖅᑎᒍ 
ᐃᖅᑲᓇᐃᔭᖃᑎᖃᖅᑎᑦᑎᓯᒪᓐᖏᒻᒪᑕ. 


